
Annotaciya. Bul maqalada xalıq awız - eki dóretiwshiligi bolǵan muzıka, teatr, oyın, 

súwretlew hám ámeliy dóretiwshilik kórkem óneri haqqında sóz etilgen. 

Gilt sózi: Folklor, tariyx, dástan, úrp – ádet, muzıka, oyınlar, qosıqlar salt-dástúrler, úrip-

adetler, saz, sóz. 

ORAL FOLK ART 

Abstract. This article talks about music, theater, dance, visual arts and applied art, which 

are oral folk art. 

Key word: folklore, history, epic, tradition, music, dances, songs of the solo program, 

urrip-adetler, word, word. 

УСТНОЕ НАРОДНОЕ ТВОРЧЕСТВО 

Аннотация. В этой статье рассказывается о музыке, театре, танце, 

изобразительном искусстве и прикладном творчестве, которые являются устным 

народным творчеством. 

Ключевое слово: фольклор, история, Былина, традиция, музыка, танцы, песни 

сольт - программы, úrip-adetler, слово, слово. 

 

Ádebiy sóz ustasınıń eń  áyyemgi  hám uzaq tariyxqa  iye bolǵan  tarawı  folklor  bolıp  

esaplanadı. Miynet etiw  barısında  insannıń tájiriybesiniń artıwı, sóylew   mádeniyatınıń  

qáliplesiwi  menen  birge   insan sanasınıń  rawajlanıwı, tábiyat hám  jámiyet  haqqındaǵı  pikir  

túsiniklerdi obrazlar arqalı  súwretlewge  umtılıwı  sıyaqlı awız – eki   dóretiwshiligi  payda  

bolıwına  túrtki   bóldı. 

Xalıq awız – eki  dóretiwshiligi miynetkesh xalıq dóretiwshiligi  bolıp  esaplanadı. Xalıq 

ádebiy xızmetiniń quramı bolǵan  folklor xalıq kórkem  óneriniń  basqa túrlerinen  (muzıka, teatr, 

oyın, súwretlew hám  ámeliy dóretiwshilik  kórkem óneri  hámde  basqalardan  awız – eki  sóz 

kórkem óneri ekanligi menen ajıralıp turadı. Ol awızdan awızǵa, áwladdan - áwladqa, dáwirden – 

dáwirge ótip, xalıqtıń sheber  uqıplı  wákilleri atqarıwında  kórinedi. Folklor  shǵarmaları  dástlep 

qanday jaratılǵan bolsa, sol halatında  saqlanıp qalmay, dóretilip qayta islenip, túrli ózgerislerge 

ushırap, jańadan – jańa  maǵlımatlar menen bayıp, tariyxıy sharayıtta beyimlesiw  menen  birge 

qáliplesip  kelgen. 

Xalıq awız – eki ádebiy dóretiwshiligi  awız – eki   sóz  kórkem óneriniń ózine tán túri 

sıpatında “folklor” ataması menen  júritiledi. Folklordı úyreniwshi , izertlewshi  pán  tarawı  bolsa   

“folkloristika” dep  ataladı. 

Folkloristika túrli dáwirlerde  hám  hár túrli mámleketlerde  etnografiya, yamasa 

antropologiya, al geyde bolsa muzıka  hám hátteki, sotsiologiyanıń  bir bólimi  dep qaralıp  

kelingen.“Folklor” termini birinshi márte XIX asir izleniwshisi Vilyam Toms tárepinen 1846 – 

jılda qollanıldı. “Folk”(folk) – “xalıq”, “lor”(lore) – “bilim”, “danalıq”, “danıshpanlıq”, yaǵnıy 

“xalıq bilimi”, “xalıq danalıǵı”, “xalıq danıshpanlıǵı” degen mánini ańlatadı. “Folklor” termini 

xalıqara terminge aylanıp,  túrli  mámleketlerde  qollanıla  baslandı. Folklor  shın  mánisinde  

xalıqlıq  xarakteri  kúshli  dóretpeler  ekeni  sezilip  turadı. Eń  dástlep  folklor  dóretpeleriniń  

xalıqlılıǵı  olardıń  ideyalıq  mazmunında  kórinedi. Álbette  xalıqtıń  talabın  qanaatlandırıp, onıń  

mápine  xızmet  etetuǵın  kórkem  dóretpeler shın mánisinde xalıqlıq shıǵarmalar boladı. folklor  

shıǵarmalarınıń  ideyalıq  mazmunı  belgili  bir  tariyxıy  dáwirge  saykes  keledi.  Sonlıqtan  da  

folklorlıq  shıǵarmalardıń ideyalıq  mazmunı  adamzat  ómiriniń  barlıq  etapında  óz  aktuallılıǵın  

joyıtpaydı. Misalı, házirgi  dástanlardaǵı  patriotizmdi, al  naqıllardaǵı  adamgershilikti  sóz  etiw  

ideyaların  usılay  qarawǵa  bolar  edi.  

Folklor  óziniń  ózgesheligi  boyınsha  filosofiya,  pedagogika  hám  kórkem ónerdiń  basqa  

túrleri  menen  baylanısqan. Ásirese  ol  xalıqtıń  tariyxı, etnografiyası  menen  júdá  jaqınnan  tıǵız  

baylanıslı. Nátiyjede  ásirler  boyı  toplanǵan  xalıq  poeziyasınıń  eń  jaqsı  traditsiaları  turmıs  

menen  ushlasıp, aldıńǵı  qatardaǵı  ideyalardan  ilhamlanıp,  jańa  turmıstı  real  súwretleytuǵın,  

jańa  turmıs  ushın  gúreske  shaqıratuǵın  xalıqtıń  ózi,  onıń  ónerpazları  dóretken  jańa  poetikalıq  

dóretiwshiligin  payda  etti. Bul  kórkem  dóretpelerdiń  mazmunı  xalıqtıń  kúndelik  turmısı  

menen,  ondaǵı  bolıp  atırǵan  jańalıqlar  menen  baylanısta  boldı. Demek  folklorlıq  shıǵarmalar  

xalıqtıń  hár  qıylı  kórkem  dóretpesiniń  belgili  bir  forması  iretinde  áyyemgi  zamanlardan  

baslap  házirgi  kúnge  shekem  jasap  keledi.  Belgili  tariyxıy  dáwirler, ásirese  adamzat  jámiyeti  

tariiyxındaǵı  formatsiyalar  folklorda  tereń  iz  qaldırdı,  oǵan  ózgeris  kirgizip  otırdı. Folklorlıq  

shıǵarmalardıń  jasawı  adamlardıń  ruwxıy  talabı  menen  mudamı  baylanısta  boldı. Xalıq  

arasınan  shıǵıp, házirge  shekem  xalıqqa  belsene  xızmet  etip  atırǵan  jıraw – baqsılar, 



  
 
  
 

 

18 
 

qosıqshılar, sazendeler, shayırshılıǵı  bar  adamlar, xalıq  shayırları, kórkem  háweskerler 

jámáátleri  házirgi  dáwirdegi  xalıq  dóretiwshiliginiń   hár   qıylı  formalarınan  derek  beredi.   

